
М.Рахатова
ҚАЗАҚ ТІЛІ- ЖЕТЕ ДАМЫҒАН ӘДЕБИ ТІЛ.
Қазіргі қазақ тілі- жете дамыған әдеби тілдің бірі. Ұлы Абай мен Жамбыл, халқы- мыздың кемеңгер де ұлы жазушысы Мұхтар Әуезов осы тілде сөйлеп, оз шығармаларын осы тілде жазды. Олардың шығармалары қазақ әдебиетін дамытты, еліміздің барша халқының игілігіне  айналды, бүкіл дүние жүзі әдебиетінің алтын қорына қосылып, халқымыз  бен тілімізді әлемге әйгілі етті. Қазақ тілі – қазақ халқының тілі. Оның негізгі меке ні-Қазақстан. Сонымен бірге Қазақстанда туып оскен кейбір халық өкілдері ішінде (татар,өзбек, қырғыз, неміс, ұйғыр, башқұрт, карачай, балнар, орыс)  қазақ тілін  ана тілім деп есептейтіндері де бар.
Тіл әрбір адамға өмір бойы керек. Жер бетінде халық та  тіл де коп. Ғалымдар дүние жүзінде бес мыңдай тіл бар деп есептейді. 
 Қазақ халқының ана тілі қазақ тілі болғандай, әр мемлекеттің өз ана тілі бар. Қазақ тілі түркі тілдер тобына жатады. Ол сөз құрылы сы  жағынан жалғамалы тіл болып табылады. Қазақ тілі өте бай, терең мағыналы, көркем тіл. 
Біз басқа ұлт өкілдері болсақта қазақ тілін жақсы меңгеріп, өз ана тілімізлей алып жүре міз. Қазақ тілі өте бай, әрі көркем, құлаққа жағымды тіл.Қазақ тілі бүгінгі күнге жетіп, осыншама дамуы үшін қаншама қиыншылықтарды басынан кешірмеді. Жеке тәуелсіз ел болуы үшін, тілін дамыту және өз ұрпағының балалары қазақ тілін өз анам тілін, Отан тілі деп сөйлеуі үшін шексіз күресті. Ата-бабаларымыздың арманы міне, бүгінгі күнде орындалып, егемен ел болдық. Өз тіліміз, дініміз, рәміздеріміз бар. Тәуелсіз ел болған Отанымыз Қазақстан бар.
Осы ұзақ уақыт бойы қазақ халқының өзара тілдесу қажеттілігін өтеп келумен қатар, оның рухани байлығы – ауыз әдебиетін атадан балаға мұра етіп бізге дейін ауызша, жазбаша жеткізді. 

Бізнің мектеп балалары да  қазақ тілінде өте жақсы, таза, терең сөйлей алады. Тіпті қазақ халқының ертегілерін, «Қобыланды батыр», «Ер Торғын», «Алпамыс» батырлар жырынан, «Қыз Жібек», «Қозы Көрпеш-Баян Сұлу» секілді ғашықтық жырларын қызыға оқып қазақ мақал-мәтелдерін,жаттап, салт-дәстүрлерін салыстыра үйренуде.   
              «Ана тілің-арың бұл,

               Ұятың боп тұр бетте.

                Өзге тілдіңбәрін біл,-

                Өз тіліңді құрметте»
деп Қадір Мырзалиевтай ақынымыз айтқандай өз ана тілімізбен Отанымыз тілін де дамытуымыз, асырауымыз керек. Өз тілдерімізді одан әрі дамытып, байытып, өгей ұлдардан асырайық, аялайық. 
Қазақ тіліміздің байлығы, - әр біріміздің ұлттық мақтанышымыз. Ол атадан балаға мирас болып қалып отыратын баға жетпес мұра. Сол үшін әр адам өз ана тілін, Отан тілін көзінің қарашығындай қорғауға, оның орынсыз шұбарлануының қандайына болса да қарсы тұруға тиіс.

